
U aanalte'il xook

U ye'esajil le aanalte’a’

waalal le aanalte’ xooka’ ichile’
yaan a wilik jats’uts ts’iibbo’ob
ken u ts’ao’ob a wojéelt u jejelaas u
kuxtal wiiniko’ob kajakbalo’ob ti’ tulaakal
yook’ol kaab.

Ki’imakchajak a wool ikil a taal tu

Yaan a ts’aik ta wool je’el bix ulaak’
kaajo’ob ku xokiko’ob le ts’iibo’ob
yano’ob balkaaj tu siijnal t’aano’obe’
beyxan teech je’el u béeytal a beetike’.

Ichil le aanalte’a’ yaan a xokik
k’ajlaayo’ob, tsikbalo’ob bey jaaje’ iik’t’ilil
t’aano’ob chéen tsikbalo’ob yéetel
chuchukna’ato’ob, yéetel ulaak’o’ob,
yaax ts’iibta’ano’ob ti’ ulaak’ t'aano’ob
ts’aka’antabo’ob, maansa’ano’ob ti’
maaya t’aan utia’al a utsil na’atik.

TI” juump’éel k’ajlaaye’ yaan a wilik

jejelaas maaxo’ob taakpaja’ano’obi’,

yaano’obe’ ba’alche’ob wa ik’elo’ob

ku péeko’ob tu yo’olal u tuukulil le maax %
ts’iibto’, utia’al u ye’esik to’on yeetel -
keetilo’ob u kuxtal wiinik. 3



Kin xokik yéetel kin ts'iibtik in taan. Maaya

Maaya na'ato’ob

Na'atej jna’at

Na’at le ba’ala’ yuum
yaan u chi’ chéen ba’ale’
yéetel u nej ku che’ej.

Peek’
Na’at le ba’ala’ yuum
jap u chi’,
chi’ u yaak’.
Xtéop
Na’at le ba’ala’ yuum
kéen chilakeche’ ku wa’atal,
kéen wa’alakeche’ ku chital.
Taan ook
Na’at le ba’ala’ xunaan
je’el bix u bin u ximbale’
bey u p’atik u choochel.
Chuuy
Na’at le ba’ala’ xunaan
tu nak’e’ ti’ yaan u chi’?’
K’ayumche’

@ tu chi’e’ ti’ yaan u choochel’.
4



Na’at le ba’ala’ yuum
wa ka siilik u piike’

ka chi’ik u muuk’ u yooke
ka wu’uyik ba’ax ki’.

Na’at le ba’ala’ yuum
kéen saaschajake’

ku je’ekuba

kéen aak’abchajake’
ku nup’ikuba.

U aanalte'il xook

Chr'ikam

Maatsab

Floridelma Chi Poot

“

R

Uuchben Raramuri tsikbal

U kaajal yook'ol kaab’

Uuchile’ ma’ili’ yanak le witso’ob yéetel le
raramuri maako’obo’ chéen junxéet’
lu’um yaan ka’ach way yook’ol kaabe’.
Tu baak’paache’ chéen ja’ yani’, mina’an
witso’ob, mix ixi’im, mix najo’obi’.

Ti’ le chan xéet’ lu’'um baak’pachta’an tumen
ja’o’, chiikkpaj ka’atuul j-6ok’ot wiiniko’ob je’el
bix le yano’ob bejla’a’.

A’ala’ab ti’ob tumen jajal K’uje’ ka

senkech 6ok’otnako’ob, ka senkech
pomponchak’nako’ob, yéetel jump’éel chikil

tu xno’oj k’abo’ob bey xan mejen chikilo’ob

tu kaal u yooko’ob; Bul k’iin, bul daak’ab taan u
yook’oto’ob tak ka jkaaju lu’umchajal le ja’o’.
Ka jo’op’ u nojochtal le chan xéet’ lu’'umo’ tak
ka maak’a’ampaj le witso’obo’.

Le beetik tiune’ k senkech 6ok’ot yo’olal ma’ u
suut ja’il le lu’'um tu ka’atéeno’.

Tsikbal ts’a’ab ojéeltbil ti’ Candelario Lopez.

Sut tanta'ab tumen:
Maria Floridelma Chi Poot
Yéetel Gonzalo Pech Chuc.

! pintado Cortina, Ana Paula, Tarahumaras, México, CDI-PNUD, 2004, pag. 27.



Zoque tsikbal

Aak yéetel ch'oom

Le nukuch maako’obo’ ku tsikbaltiko’ob bine’,
juntaul ch’oome’ j-éem ti’ jump’éel chan beel
ja’e’ ka tu yilaj juntdul aak.

Le ch’oomo’ ka tu k’aatchi’itaj ti’:
—Ba’ax ka beetik te’ela’.
—Tin kaxantik waba’ax utia’al in jaantej.

—Kux tiun teech ba’ax ka kaxantik -tu
k’aatchi’itaj le aako’.

—Tene’ chéen jtaalen in wuk’ ja’.
—Jach ma’alob -tu ntuukaj le aako’.
Le dako’ tu ya’alaj ti’ le ch’oomo’:

—Teche’, jach ma’alob a maan ximbal je’el
tu’uxake’, ma’ tdan a ka’anal, ma’ bey tene’,
istikyaj in maan pets’laankil, in k’aat xik’nal je’el
bix teche’, miin jach ki’ a wu’uyik a wantal te’
ka’analilo’.

—Beyo’ —tu ya’alaj le ch’oomo’- wa teech a
k’aate’ je’el in bisikech te’ ka’analilo’ utia’al a
wu’uyik bix u yu’uba’al.

U aanalte'il xook

—Ma’alob- tu ya’alaj le dako’ ka ki’imakchaj u
yOol.

Le daako’ jna’ak yook’ol le ch’oomo’ ka
xik’nalnajo’ob. Ti’ yano’ob taun te’ yool iik’o’
ka tu ya’alajle aak ti’ le ch’oomo’:

—Jach tu’ u book a pool.

Ka ts’iikiinaj le ch’oomo’ ka tu ndukaj ti’:
—Wa ka suut a wa’ale’ kin cha’ik a ltubul.
Sajakchaj le aako’, ma’ ka’a suunaj t’aani’.

Ba’ale’ le ka jtu’ub ti’ ba’ax u ya’almajo’ tu
ka’a a’alaj.

—Jach tu’ u book a pool.

Jach p’u’uj taun le ch’oomo’ ka tu cha’aj
u ldubul le dako’, ka tuun ka’aka’achpaj u

sOol u paach. Bey xts’akyaj u chiicho’ ka tu
tsa’atsa’ayaj ti’.

Le beetike’ bey p’aatiko’ob tak bejla’a’.

Inocencio Dominguez D.
Sut tanta'ab tumen:

@ Gaspar Maglah Canul
yeéetel Wilbert Pérez Angulo
8

2 pérez Granados, Maria de Lourdes, Relatos Zoques, Lenguas de México, N° 17,
CONACULTA- Direccion General de Culturas Populares, México, 1997, pag. 37.

Maaya oksaj 6ol

U kajnaalil k' aax yéetel
ba'alche’ob

Way tu lu’umil mayabe’, tu’ux kajakbalo’on
bejla’e’, jach taaj ayik’al yéetel u yauchben
t’aanilo’ob, bey je’el bix ba’alo’ob suuk

u beeta’ale’; tumen k ojelile’ ti’ le mejen
kajtalilo’obo’ yaan maako’ob ku kaxantik u
kuxtalo’obi’, le beetike’ u laaj ojelo’ob bix u
kalaantiko’ob yéetel u kalaanta’alo’ob

tumen le ba’alche’obo’, le o’olale’ bin in ka’aj
in tsikbalt le chan t’aana’.

Ku ya’ala’ale’ utia’al u yaanta’al le ootsil
maako’obo’, le ba’alche’obo’ ku meyajo’ob
xan, je’el bix le t’u’ulo’, leti’ oxo’ontik le
nalo’obo’; le amo’obo’ leti’ob chuyik le

nook’ utia’al u tak maako’; le ch’iich’o’obo’

ku yéensiko’ob u yich le che’obo’; le
ch’ejuno’obo’ leti’ob xotik le che’obo’ utia’al u
beetik u yotoch le maako’obo’, le kaano’obo’
ku k’axik u yaak’ilo’ob, le kéejo’ ku bisik
t’aano’ob ti’ uldak’ kaajo’ob; le ch’oomo’obo’
ku kaldaantiko’ob le bejo’obo’ utia’al u maan

le maako’obo’, tumen leti’obe’ ku ka’analtal

u popokxiik’o’ob; le pu’ujuyo’ ku ye’esik le
ma’alob bej ximbaltbilo’; le kbokayo’ ku julik le
aak’abo’.

U aanalte'il xook

Bey tuuna’ tulaakal le ba’alche’obo’ ku
yaantiko’ob kuxtal le 6otsil maako’obo’,
bey tiun xana’ to’one’ jach k’a’abéet k
kaldaantiko’ob yo’olal ma’ u beetik to’on k’aas.

Ts'iibta’an tumen: Javier Cohudé Chan

oooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooo

Ts’a jump’éel t’o’ol tu yaanal le
k’aaba’obo’ ku ts’o’okole’ ka ts’iibtik ti’
a cuaderno ti’ jump’éel kanti’its je’el bix
ta beetajil yaaxo’.

Suutnen ti’ U daanalte’ nukuch maak ka
a beet ulaak’ meyajo’ob.

& $
ooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooo

SEP. U aanalte’il u xookil maaya. Libro de lectura en maya. Tercer y cuarto gra-
dos. SEP-DGEI. Primera edicion, México, 2004. Pag. 81-89.

Pai Pai tsikbal

Ba'axten jach yaan
u ha'at coyote’

Le ba’alche’ k k’ajéoltmaj coyoteilo’ ichil ti’
tuldakal ulaak’ ba’alche’obe’ leti’ le jach taaj
yaan u na’ato’.

Wa yaan ba’ax ts’o’ok u yauchule’ kex
naachile’ leti’e’ u yojel.

Yaan K’iine’ ku naats’al ti’ teech; ti’ u jeele’ ku
yok’ol awat naats’ ti’ a wotoch.

Yaan maaxe’ ku ya’alike’ tomojchi’; ba’ale’
ma’ jaaji’, leti’e’ chéen u k’aat ka a wojéelte’
yaan ba’al ts’o’ok u yauchul taanxel tu’ux.

Jach yaan u na’at le coyoteo’, ku ya’ala’ale’
seen yanchaj u na’at tumen duch bine’ ku
jaantik u puksi’ik’al wiiniko’ob.

Kéen kiimik maak ka’ache’ ku téoka’al ti’
jump’éel baan k’aak’. U puksi’ik’al le tookbil
maako’obo’ ma’ tdan u yeelel séeb tumen
ts’u’uy.

8 Coord. Tello Diaz, Martha, Relatos Pai Pai, Lenguas de México, N° 1, SEP-DGCP,
México, 1994, pag. 28.

Wa ku naayal u yool le maako’ob
kanaantik le kimeno’obo’, le coyoteo’ ku
yokoltik le puksi’ik’alo’ob utia’al u jaanto’.

Le ba’ala’ saansamal ku yauchul, le beetik
tune’ le coyoteo’ seen yaan bin u na’at.

Kéen kiimik maake’ wa yaan u tuukulil u
téoka’ale’ ku tusbelta’al le coyoteo’ utia’al ka
xi’ilk naachil. Le coyoteo’ ku na’atik chéen taan
u tu’usul le beetik séeba’an bin u ka’a suut
yo’olal u yokoltik le puksi’ik’alo’.

Mina’an uldak’ ba’alche’ je’el bix leti’e’ jach
yaan u na’at tumen ku jaantik u puksi’ik’al le
wiiniko’obo’.

Le t’aana’ ku ya’ala’al tumen le nukuch
maako’ob ku tsikbaltiko’ob ba’ax
ucha’antako’.

Le tsikbala’ miin jaaj, tumen bejla’e’ wa ka a
jach il a wil bix le coyoteo’, bey a woole’ taan
u nats’ikuba ta wiknal utia’al u ts’a a wojéelte’
yaan waba’ax ts’o’ok u yuuchul wa biin
auchuk.

Kéen naats’ak ta wiknale’ ku yok’ol chi’ibal, ku
maan naats’ ti’ a wotoch wa ku chiikpajal tu’ux
ma’ taan a paak’tik, ma’ taan u xaantale’ ka
k’amik jump’éel k’aak’as péektsil wa ku kiimil
juntaul a laak’tsil.

Le coyoteo’ juntuul ba’alche’ jach yaan u
na’at, yaan maax a’alike’ juntiul tomojchi’
ba’alche’. Ba’ale’ ma’ beyi’, leti’e’ chéen ku
nats’ikuba utia’al u ts’aik tech jump’éel ba’al a
wojéeltej.
Benito Peralta G.
Sut tanta'ab tumen:
Gaspar Maglah Canul
yéetel Wilbert Pérez Angulo

Zoque tsikbal

U yook'ot chakmo'ol?

Ku ya’alik noolo’obe’ ka’ach uuchile’ ku paklan
tsikbal le ba’alche’obo’. Juntéenajeak bine’

tu naktaantajubao’ob le chakmo’ol yeetel

le ch’omako’ tumen u k’ajooltmajubao’obe’
jo’op’ tuun u tsikbalo’ob beya’:

—Ko’oten waye’ ch’omak -tu ya’alaj le
chakmo’olo’.

—Ma’ taan in naats’al ta wiknal tumen je’el a
jaantikene’ —ka tu ndukaj le ch’omako’.

—Bix a wool ka in jaantech, ma’ waaj taan a
wilik in wéet ba’alche’ilech.

Chéen ba’ale’ sajakchaj le ch’omako’ ka
jo’op’ u bin u t'aant’anjo’ol:

—Ma’ taan u béeytal in bin ta wiknal tumen
taan in bin xiimbal...

Ka tu ka’a ilajubao’obe’, le chakmo’olo’ tu
k’aataj ti’:

—Ba’ax ka kaxantik [aak’.

—In wo’och, -tu naukaj le ch’omako’.

4 Pérez Granados, Maria de Lourdes, Relatos Zoques. Lenguas de México, N° 17,
DGCP, México, 1997, pag. 39.

—Ba’ax tuun ken a kaxant waye’. Ka tu
k’aatchi’itaj le chakmo’olo’.

—Bey tdan in kaxantik in wo’oche’ yaan

in na’akal tu k’ab le ya’o’, —tu naukaj le
ch’omako’, -teen kin t’okik tech kan k’amik u
yich le ya’ te’ kaabala’.

Le chakmo’olo’ tu k’aataj ti’ beya’: —-bix je’el in
k’amik le ya’obo’.

—Chéen jap a chi’ ka a k’amej tumen tak’an
ya’ob ken in pul tech -a’ala’ab ti’ tumen
ch’omak.

—Ma’alob taun, —tu ndukaj le chakmo’olo’.

Jna’ak ti’ junklaul ya’ le ch’omako’ ka tu yéeyaj
jump’éel u nuxi’ ya’axil, tu t’okaj tdune’ ka tu
pulaj ti’, ba’ale’, chakmo’ole’ ka tu k’amaje’
k’a’alal tu beetaj tu kaal.

Le ch’omako’, jo’op’ u bin ka’alikil u p’a’astik le
chakmo’olo’:

-Je’elo’ meejen, ts’o’ok u k’aalal le ya’ ta
kaalo’...

Tu jeel K’iin ka tu yilajubao’obe’, le chakmo’olo’
jach ts’iik ka tu taajt’antaj le ch’omako’: @

—Tolakjeake’ ta topajen tumen jk’a’al le ya’ax
ya’ tin kaalo’. Ba’ale’ ma’ jkiimeni’, ti’ le stutuk 15
tiuna’ yaan in jaantikech. @

Le ch’omako’ tuusnaj beya’. -Ma’ jaaji’, ima’
teeni’! to’one’ jach ya’abo’on, junkeetil k ich
bey xan k boonil.

J-00k tu pool ba’ax a’ala’ab ti’ le chakmo’olo’
ka tu cha’aj u kuxtal le ch’omako’.

Yéetel le tuus tu meentaj le ch’omako’ jkaaj u
bisikubao’ob.

Tak bejla’e’ ku k’a’ajsa’al le tsikbala’
yéetel jump’éel 6ok’ot ku k’aaba’intik u
yook’ot chakmo’ol yéetel ch’omak.

Marcelino Estrada Rueda

Sut tanta'ab tumen:

Cinthia Magaly Xiu Cima

yeéetel José Miguel Quintal Morales

Maaya tsikbal

Peek’ yeetel ch'ik’

Jtsikbal: ump’éel k’iine’ juntaul peek’ taan u
chich tiitkubae’ tu yu’ubaj u yauchul
ok’ol.

Ch’ik:  Waiii, waiil.

Jtsikbal: Ka jo’op’ u kaxantik tu baak’paach
tu’ux ku taal le ok’olo’, chéen ka tu
yu’ubaje’ taan u t’a’anal.

Ch’ik: Ma’ a kiinsiken, ma’ a kiinsiken, ma’
taan in ka’a suut in chi’ech.

Jtsikbal: Ka tu ch’duyaj u yook le peek’o’.

Ch’ik:  Waiii, waiiil.

Jtsikbal: Tuyilajle chan ch’ik jach ta’aytak u
kiimil ikil u ku’upul u yiik’o’.

Ch’ik:  Waiii, waiiii.

Jtsikbal: Ka tu yilaje’ tu ch’a’aj ootsilil ti’. Le

beetik ku ya’ala’al tak bejla’e’
sadansamal u kuchmaj taan u maan.

Sut tanta'ab tumen:
Amedée Colli Colli

S8

5 Ac Chi, Sandra Guadalupe y otros, K’aayo’ob yéetel tsikbalo’ob. Cantos y cuen-
tos en maya, SEP, México, 2002, pag. 50. - !

Guarijio tsikbal

U tsikbalil chan coyote

Uuch bine’ yanchaj junttiul chan coyotee’,
kéen jo’op’ok u su’usutikubae’ jach ku sa’atal
u yool. U yuume’ tdan u ch’ookolchi’ yéetel u
yatan:

-Ma’ taan a wilik waaj le xi’ipala’ ma’ taan u
paajtal u ts’oon yaan u kiimil to’on yéetel wi’ij.
Ku ts’iikiltik ti” u na’ le chan coyoteo’.

—Ba’axten —ka nauka’ab ti’-, leti’ waaj taun le
yaax coyote ku sa’atal u yoolo’.

Ku ya’alik yuum coyote ti’ u na’ le

chan coyoteo’ -ma’ a wojel waaj

kéen ts’oonolnako’one’ k satik u yool le
ba’alche’obo’ k suut yaanal le che’o’
yo’olal u sa’atal u yool le xooch’o’ wa ulaak’
ch’iich’o’ob yaan tu k’ab le che’o’ yo’olal u
lGubulo’ob.

Ba’ax tuun ken k beet wa ka sa’atak u yool
le chan coyotea’, —ku ya’alik jeets’el u yool le
na’o’.

Jump’éel k’iin bine’ chilkpaj juntdul ch’ija’an
coyotee’, ka tu ya’alaj ti’ob beya’:

—Ma’ a tukultike’ex teen ken in ts’ak u k’oja’anil
chan coyote.

Le ch’ija’an coyoteo’ jbin k’aax, tu ts’onaj
juntiul xooch’e’ ka tu xot’aj u yiich’ak le
ch’iich’o’. Ku ts’o’okole’ ka jbin u kaxant le
chan coyoteo’, ti’ tu yilaj yaanal junkdul che’e’,
taan u kikilaankil.

Le ch’ija’an coyoteo’ tu chukaj ka tu péets’
machtaj yo’olal u ch’ikik u yiich’ak le xooch’ ti’
u nejo’.

Jach méaan sajakchaj le chan ba’alche’o’
ka jo’op’ u yilik bix u tselik le iich’ak jch’i’ik
ti’ u nejo’. Bul k’iin yéetel bul dak’ab taan u
su’usutikuba tak ka tu tsela,.

Ka tuun tu ya’alaj ch’ija’an coyote ti’ u
yuumo’ob:

—Le xi’ipala’ ts’o’ok u yutstal®.
Mo'ol tumen: Unidad Regional
de Sonora e Instituto
Sonorense de Cultura
Sut tanta'ab tumen:
Cinthia Magaly Xiu Cima
yeéetel José Miguel Quintal Morales @

19

5 Inv.Mondragon Lucila y otros. Relatos Guarijios, Lenguas de México, N°. 7, !
CONACULTA, DGCP, México, 1995, Pag. 107 ' ]

Maaya Tsikbal

Sacalum

Sacalum, u k’aaba’e’ ti’ maaya u taal, u k’aat
uya’ale’ Sak lu’um. Le k’aaba’a’ jtaal ti’ u
lu’umil ts’ono’ot yaan te’ tu ka’ap’éel k’iiwik
way kaaja’, ti’ yaan te’ tu tséel lak’in tu’ux
yaan le ka’ap’éel najil xooko’: Aquiles Serdan
yéetel Pastor Ramirez Coello.

Le lu’'um ku jéok’ol te’ ts’ono’oto’ jach yaan
ba’al ichil ku ts’aik u muuk’ u baakel maak, le
beetik tGune’ ko’olelo’ob bin u ka’aj yantal u
chaambalo’obe’ jach ku jaantiko’ob tumen
k’a’abéet ti’ob utia’al taan u bin u nojochtal le
chaambal ma’ili’ siijiko’.

Le tuchben maako’ob kajakbalo’ob way
ka’acha’, ku tsikbaltiko’obe’ te’ ts’ono’ota’
ku chikpajal u tsimin u k’aasil ba’ali’, ba’ale’
chéen ti’ kala’ano’ob ku chikpajal.

Juntéene’, juntuul maak jach kala’ane’, ka
jo’op’ u ya’alike’ wa bin ka chikpajak u tsiimin
le k’aasil ba’al ti’o’ ku nat’ik bin, chéen le ku
beetike’, chéen ka tu yilaj u chikpajal juntaul

(@ jats’uts tsiimin ichil le éek’joch’e’enilo’, le bin ku
g nat’ike’ ka jook’ u yaalkab tu tojil le ch’e’eno’,
20 jach le ku ts’aikuba u puluba le tsiimin ichil

: le ch’e’eno’ le ku k’a’ajal Jajal Dios ti’ le
@ kala’ano’ ka jp’aat ma’ j-uuch mixba’al ti’i’.

Sacalume’ jump’éel kaaj tu’ux yaan
maasewalo’ob, xadanchaj ti’ u méek’tan
kaajilo’ob Tecoh, Mama yéetel Ticul yaan
ka’achij, ba’ale’ tu yo’olal jach chuka’anil u
yool yo’olal u p’aatal méek’tanil xane’ ka tu
yilaj bix Guchak u ts’a’abal ti’, lela’ jk’uch tu
ja’abil 1921. Tuldaakal u kajnaalilo’obe’ lu’um ku
meyajtiko’ob. Ba’axo’ob jach tu pak’ajo’obe’
iXi’im yéetel kij utia’al u yookbal le sigloa’, lela’
mina’an bejla’e’, yéetel ch’ujuk beyxan su’uts’
pak’aal.

Ts'iibta'an tumen: Faustino Interian Medina.

Ts’a jump’éel t’o’ol tu yaanal le

t’aano’ob ku ya’alik bix le ba’alo’obo’,
ku ts’o’okole’ ka ts’iibtik ti” a cuaderno,
much’kiins ba’ax ku ya’ala’al ti’ maak,

ba’alche’ob, wa chéen ba’alo’ob.

Suutnen ti’ U daanalte’ nukuch maak ka
a beet uldak’ meyajo’ob.

Tomado del libro: Cuentos, leyendas y relatos de mi comunidad, Instituto Nacional
para la Educacion de los Adultos, Mérida, Yucatan, México, 1996, pag. 118 @

Péepen kamp'éel u boonil”

Juntéenajeake’ yanchaj juntuul wiinik jach
maan yaan taak’in ti’; le o’olale’ ku laaj manik
u liik’es le ixi’im ku jochik le jkolnaalo’obo’.

Le k’iin jp’aat ma’ yanchaj ixi’im te’ kajtalilo’
leti’ le maan chuuptak u kiunche’ob, chéen
ba’ale’ kéen naats’ak le wiiniko’ob u k’aat u
mano’ob ixi’im ti’o’, ma’ taan u yootik u
konej, ku ya’alike’ ma’ ya’ab p’aatal ti’i’,
chéen utia’al u tséentik u paalal bin p’aatali’.
U jaajile’ jach uts u yilik u muk’yaj le
kajakbalo’ob naats’ ti’o’ yéetel u laak’o’obo’.
Tumen ichil u puksi’ik’ale’ ku ya’alik:

—Bejla’e’ yaan u yaj 6oltiko’ob; yaan

u kaniko’ob u yilo’ob jach k’a’abéet u
kanaanta’al le ixi’imo’. Ku ts’o’okole’ ma’
yook’ol tok’ tuunich kajakbalo’obi’.

Tak ti’ u na’ ma’ tu yootaj u ts’a jump’iit le ixi’im
utia’al u jaanto’.

Jump’éel k’iine’ jk’uch tu najil juntdul nojoch
wiinik sak u nook’ u machmaj u xéolte’, mix
maak il tu’ux jtaali’. Ka tu ya’alaj ti’beya’:

7" Coord. Sanchez Chan, Feliciano, Ba’alche’ob yéetel ch’iich’o’ob. Animales y
pajaros. Narrativa maya, Proyecto: Recopilacion de la tradicion oral maya de
Yucatan, Vol. I, México, 2002, pag. 133.

—In wéet xiibil, taalen in k’aat teech jump’éel
ba’al, ka konten kex junmuut le ixi’im a
ik’esmajo’ u jach jaajile’ maan wi’ijen mina’an
ba’ax in jaante.

Ka tu ndukaj le maako’:

—Ay nojoch yuum, ba’ax ku yduchule’ jach
ta’aytak u xu’upul le ixi’im teno’, chéen utia’al
in jaant p’aatali’.

-Kex jach chéen jump’iit in weéet xiibil —tu ndukaj
ka’atéen le nojoch wiinik ti’o’.

—Jach jaaj, mina’an teen nojoch maak, wa
yanak tene’ ba’axten ma’ in konik tech.

Le nojoch wiiniko’, t’aanaje’, ka tu ya’alaj beya’.

—Jach jaaj a t’aan -tene’ taan in tukultik
ka’ache’ le jo’op’éel kiunche’ob, yaan techo’
chuuptak yéetel ixi’im, ba’ale’ kin wilike’ chéen
péepeno’ob bakaan.

Ma’alob tdun, tadan in bin.

Le ka tu ya’alaj le je’elo’ ka j6okK’i. Le ts’u’ut
wiiniko’ chéen tu che’ejtaj ka tu ya’ala,.

Ba’ale’ yaan waba’ax meent u saajaktal ka
jook’ u yaalkab tu paach le nojoch maako’ ka
uya’al ti’ je’el u konik le ixi’imo’, chéen ba’ale’, 23

ma’ tu ka’a ilaji’. @

—Chéen xlala’ ba’al ka wa’alik nojoch wiinik. @

—-U jaajile’ ba’ax in k’aajti’ le ba’ax ku ya’alik le
nojoch maako’ -tu tukulta,.

Utia’al u jak’ 6ole’, ka jsuut u yich u yilik te
tséelil tu’ux yaan u kiunche’obe’, chéen u
tuul péepeno’ob tu yilaji’, yaano’obe’, saktak,
k’antak, chaktak, tak u booxilo’obi’.

U ya’abilo’ob u muuluto’obe’, tu beetaj t’
junsuutuke’ u yéek’joch’e’ental tulaakal le
baak’paacho’.

Le jo’op’éel kiunche’ yaan ti’ le ts’u’ut
wiiniko’, jp’aat mix ba’al yani’. Le kamp’éel
boonil ixi’imo’ob u lik’esmaj ka’acho’ laaj
sunajo’ob péepenil.

Sut tanta’ab tumen: Amedée Colli Colli

Tsikbalil kastelan t'aan balkaab

Ka'ataul bisajbailo’ob
yeéetel juntaul oso®

Ti” ka’atuul bisajbailo’ob juntiul oso chiikpaiji
U jach sajakil juntaule’,

tu beetaj u seeb na’akal tu k’ab junkdul che’
ulaak’e’ tu juunal lu’um jp’aat tuts’tal

ka tu tusaj tu séeba’anil u kiimil.

Chaambeéel naats’ik le oso tu yiknalo’,
ma’ak je’el bix u tsikba’altalo’

kimen ba’alche’obe’ ma’atech u jaantik,
ma’ loobilnaji’, chéen u’ usni’ u ka’aj;

u chi’ yéetel u ni’ ku ch’a’ach’a’boktik,
ma’ tu yu’ubik mix jump’iit u muaus ik’,
ts’o’okol xane’ mix péek ku beetik;

beyo’ taan u bobo’chi’ tu bin:

—Le maaka’ jach kimen, je’el bix in noole’

Le sajak maak tauno’

Yo’olal le bisajbail ku t’aano’

séeba’an éemik tu k’ab le che’ tu’ux yano’
aalkabil k’uchik ka tu méek’aj u eetailo’

tu nib Ooltaj u vyilik

8 Comp. Hiriart Berta, Fabulas clasicas, Antologia, Editorial Lectorum,
SEP 2002, pag. 39.

.

ma’ |6obil yanik,

ka tu ya’alaj: ts’o’ok in wilik

jump’éel k’'uben t’aan tu ts’aj tech,

ba’ax tauni’. Bin ka’ajen in wa’al tech ba’axi’
yéetel ka’ap’éel mejen t’aan ta xikin.,

Tsel a wéet chi’il ti’ le maak ku xGump’attikech
wa ich talamil ku yilikech.

Sut tanta'ab tumen:
Gaspar Maglah Canul

Purépecha tsikbal

Ma'ak'ooliP

Juntéenajeake’ yanchaj juntuul wiinik jach
ootsil, ku ts’o’okol xane’ taaj ma’ak’dol. Leti’e’
ku beetik meyajo’ob yo’olal u k’as kuxtal, ku bin
k’aax ch’ak si’ utia’al u konej, yo’olal u paajtal
u yaantik u laak’tsilo’ob tumen mina’an taak’in
ti’ob.

Bey u ya’alik leti’, tumen u jaajile’ sdansamal ku
bin k’aax, ba’ale’ chéen pik’il k’abil u saut.

Ti” jump’éel k’iine’ je’elbix suuka’anil ti’e’ jbin
yook’ol le witso’, le ka jk’uch tu’ux suuk u bine’
ka tu yilaj juntaul kéej ka jp’aat xma’ péekil, ka
jo’op’ u tuukul beya’:

Wa ka in kiins le kéeja’ kin konik, ku ts’o’okole’
yaan u yantal teen taak’in utia’al in manik
juntaul kaax, saansamal yaan u ts’aik je’, beyo’
je’el u béeytal in manik juntaul xleeche’, le
je’ela’ yaan u yantal ya’ab u mejenilo’ob, kéen
polokchajako’obe’ kin koniko’ob, bey tduno’
yaan u yantal teen ya’abkach taak’in.

Tu séeba’anile’ je’el u paajtal in manik
juntuul ch’upul tamane’, ma’ tu xaantal kéen
ya’abako’ob, beyo’ séeb ken in man

® Mondragon, Lucila y otros, Relatos Purépechas, Lenguas de México, N° 12,
CONACULTA-DGCP, México, 1995, pag. 27.

jump’éel kisbuuts’, beyxan wa jaytuul ch’upul
wakaxo’ob, jach in ts’iiboltmaj; yaan u yantal
teen ya’abkach ba’alo’ob, ka xu’uluk in
wootsilil.

Wa ka béeychajak in manik ch’upul
wakaxo’obe’ -Ku bin u tuukul le maako’ yaan

u siijsiko’ob mejen wakaxo’ob yaan u nuuktal
tak kéen p’aatak nukuch wakaxo’ob, ku
ts’o’okole’ kin yéeyik u seen nuuktakil bey u
jats’utsilo’ob yo’olal in beetik jump’éel k’axa’an
yuukalche’, bey tiuno’ je’el u paajtal in buk’ul
luume’... ma’, ma’, tene’ mix bik’in kin meyaj
tumen tene’ yaan in ayik’altal, miin ma’alob ka
in tusbelt le jk’ooso’ob yo’olal u meyajo’ob,
tumen tene’ yaan in ts’uultal, chéen ken in bin
in wil u meenta’al le meyajo’obo’, yo’olal ma’
in éek’lu’umkunsik in xaanab.

Naach yanen ken in taaj t’anto’ob:
Ma’ak’éole’ex...lep’ a wbole’ex wale’.

Ka tu yawattaj yéetel u jaajil u yool le
t’aano’oba’, ja’ak’ yool le kéejo’, ka p’iit
siit’naji, meejen bin tu beetajichil le k’aaxo’, Ka
jp’aat le ma’ak’éol yéetel u wayak’o’obo’.

Lazaro Marquez Joaquin de Cheranastico, Paracho.
Direccion General de Culturas Populares

Sut tanta'ab tumen:

Miguel Quintal Morales

yéetel Cinthia Magaly Xiu Cima

Kaaj yéetel noj kaaj
Chan Ch'é'en

U tsikbal ka’atdul nojoch maako’ob u
k’aaba’obe’: Benito Medina Cach yéetel
Dionisio Sosa Can, yo’olal bix uchik u
chdunpajal le u kaajil Chan Ch’e’eno’.

Ku ya’aliko’obe’ tdan u maan ts’oon junjaats
maako’obe’ ka tu t’u’ulpachtajo’ob ichil le
nukuch k’aaxo’ juntaul tsuub, le ba’alche’a’
ichil u bine’ ka j-ook ti’ jump’éel jool, chéen
ba’ale’ le tu’ux ooko’ ma’ chéen jooli’, ch’e’en
ka’achij. Bey tu yilajo’ob le maako’obo’ ka

tu tukultajo’obe’ le ba’alche’a’ u yuumil le
ch’e’eno’, ka suutnajo’ob tu’ux ku yantalo’obe’
ka tu tsikbaltajo’ob le ba’ax tu yilajo’obo’ ti’ u
yéet baatsilo’ob, ka tiun tu ndukajo’obe’:

—Yaan k bin ile’ex, ti’ biin k beet kaajale’exi’.

Ka jbino’ob, ichil lelo’oba’ jtaal juntiul jmeen,
le maaka’ ka tu ya’alaj ti’ uldak’o’obo’:

—Le kduchila’ ma’ chéen jump’éel ch’e’en
yani’, yaan u jeelo’obr’. %
Bey tluno’ ka jo’op’ u kaxantiko’ob jujump’éelil, 29

tak ka chukpaj jo’op’éel ch’e’eno’ob, ka |
jts’0’0ok u chiikpajal le ch’e’eno’oba’, le @

jmeeno’ tu ya’alaj t'obe’ k’a’ana’an u
jook’siko’ob wa u ts’aiko’ob u yuk’ulil, yo’olal u
yantal ja’ mantats’.

Bejla’e’ ti’ le k’iino’oba’, ma’atech u
beetiko’ob le ts’a uk’ulo’; ku ya’aliko’ob le
maako’obo’, le ja’ab maana’ 6olak sa’ap’ak
le ja’0’. Le meyajje’ela’ ma’ tu béeytal

tumen yaan ma’ tu yoksaj 6oltiko’ob le kili’ich
tuukulo’obo’, lela’ u xookil bix chtumpajik le
kaaja’, u ts’ook ba’ax tu ya’alajo’obe’ maanal
80 ja’abo’ob chuunuk le chan kaaja’.

Ts'iibta'an tumen: Jka'ambesaj Moisés Canul y Estrella
Utskiinsa’ab u ts'iibil tumen maaxo’'ob ku meyaj IEAEY

Ts’a jump’éel t’o’ol tu yaanal le
t’aano’ob ku ye’esik tu’ux yaan
waba’axo’, ku ts’o’okole’ ka ts’iibtik
ti’ a cuaderno, le ku ye’esik naats’o’
much’kiinso’ob chéen jump’éel tu’ux,
much’kiins xan le ku ya’alik naach

yano’, beyxan kan a beetik ti’ le ku
ya’alik u k’aaba’ ba’al ma’atech u
yila’alo’.

Suutnen ti’ U aanalte’ nukuch maak ka a beet
ulaak’ meyajo’ob.

SEP. Maaya T’aan. Lengua maya. Campeche, Quintana Roo y Yucatan. Tercer
grado. SEP-DGEI Quinta reimpresion 2004, pag. 197.

Tsikbalil China

Kaan, chan k'oxol
yeéetel kosom'®

Uuch ka’ache’ ku tsikbalta’ale’ juntaul
ch’ija’an maak ya’ab ba’alo’ob u
yojéeltmaje’ taan u k’a’am xokik le kili’ich
coran ti’ le mezquitao’ ka chiikpaj aktaan
ti’e’ juntdul nuxi’ kaan taan u ye’esik u nukuch
ts’a’ay, ka tu ya’alaj ti’ le nojoch maako’:

—In k’aat in jaant le ki’iki’ bak’ yaan yook’ol
kaaba’. Bey teech jach a wojel ya’abkach
ba’alo’obo’, beet uts a wa’alik teen
maakalmaak u jach ma’alobil.

—Pa’atiki’ —tu ya’alaj le j-ojéelal maak ti’o’ —yaax
taanil yaan in tauxtik le chan k’oxola’ ka u taunt
le jejelaas bak’o’obo’. Ken u ts’a k ojéelt ba’ax
bak’il le jach ki’o’ kin wa’alik teech.

—Le j-ojéelalo’ ka jbin tu yiknal juntdul jmeen
maaskab ka tu k’aataj ka ts’a’abak ti’ le chan
k’oxolo’ jump’éel yaach jach yaan yeej yéetel
puputs’kil beeta’an yéetel hierro. Ka ts’o’oke’

ka tu ya’alaj ti’ le chan k’oxolo’ ka xi’ik u taunt
le jejelaas bak’o’obo’. @
31

10 De Prada Samper, José Manuel, Mitos, cuentos y leyendas de los cinco conti-
nentes, SEP- Editorial Juventud, México, 2002, pag 65.

Kaaj u yaak’abtale’, le chan k’oxolo’ ma’
suunaki’, ka jo’op’ u chi’ichnaktal le j-ojéelalo’.
Tumen jach taak u yilik u séeb bin le kaano’,
ka tu tuuxtaj xan le kosomo’ utia’al u kaxant le
k’oxolo’ ka u k’aat oolt ti’e’ ka séeb suunak.

Ka jk’uch le kosom yiknal le chan k’oxolo’ ku
yilike’ leti’e’ laayli’ u ts’aamaj u yool u tdunt le
jejeldaas bak’o’obo’, le chan ch’iich’o’ istikya
paatchajik u beetik u yu’ubal u t’aan.

—Ma’alob -tu ya’alaj le kosomo’, ka béeychaj
u yu’ubal tumen le chan ik’elo’ —bulk’iin chéen
thuntaj bak’ ka beetik. Walkila’ ts’o’ok a
wojéeltik ba’ax bak’il le jach ki’o’.

—Ts’o’ok in tauntik tuldakal bak’o’ob —tu
nojba’altuba le k’oxolo’, -ts’0’ok in woksik tin
wool u bak’el wiinike’ leti’ le jach ki’o’.

Ka tu yu’ubaj le kosomo’ sajakchaje’, ka tu
tukultaj: wa le mejen xuluba’ ku bin u ya’al ti’
le j-ojéelalo’, le ba’ala’ yaan u suut jump’éel
nojoch loobil ti’ le wiiniko’obo’. Ma’ tu tukultaj
ka’atéeni’, le kosomo’ tu pulajuba yéok’ol le
k’oxolo’ ka tu jaampaytaj yéetel u koj u yaak’.

Ka jk’ucho’ob tu taan le j-ojéelal yéetel le
kaano’, le yaaxo’ tu k’aat chi’itaj ti'ob: —tu
séeba’anil, tu seeba’anil, a’ale’ex teen
maakalmaak le bak’ jach ki’o’.

Le chan k’oxol mina’an u yaak’o’ chéen juum
paajchaj u beetik:

Mmm, mmm,mmm.

Le kaano’ chéen ma’ jaaj u yichi’, ja’ak’a’an u
yOol.

Leti’ tiun ka t’aanaj le kosomo’.

—Le k’oxolo’ taan u ya’alike’, jool, jool, joal,...
kin tukultike’ u k’aat ya’ale’ wa taak a jaantik
ma’alob bak’e’ k’a’ana’an a bin ti’ joolo’ob
tumen ti’ ku kuxtal ch’o’obi’, u bak’elo’obe’
leti’ le jach ki’0’.

-Je’elo’ ma’alob -tu ya’alaj tuun le j-ojéelal
ti’ le kaano’ -bejla’ tak ti’ tulaakal a kuxtale’,
je’el u paajtal a tséentikaba yéetel u bak’el
ch’o’obe’.

-Le ka jbin le kaano’ le kosomo’ tu tsolaj ti’ le
j-ojéelal ba’ax tucho’.

-Je’elo’ —-tu ya’alaj le j-ojéelal ti’ le kosomo’
—Teech u jach yaabilal laak’tsil le winiko’obo’
tumen ts’0’ok a tseliko’ob ti” jump’éel noj
loobil, tu yo’olal le je’elo’ je’el u paajtal a kuxtal
naats’ tu’ux kajakbalo’obe’.

Le beetik tak bejla’a’ le utsil kosomo’obo’
naats’ ti’ le wiiniko’ob ku kuxtalo’obo’.

&

Sut tanta'ab tumen: 33

Amedée Colli Colli @

Chontal tsikbal

Jmaas u naakomil
ba'até’'el’’

Ku tsikbalta’al bine’, le maaso’ taan u seen
k’aay, ka tu yilajuba yéetel le baalamo, leti’e’
ku k’uuxil tumen ken u yu’ub le k’aayo’ bey u
yool oka’an ichil u xikine’.

Le baalamo’ tu ya’alaj tdun -Ba’ax ku beetik le
chan ba’alche’a’ yaan in kiinsik.

—Teche’ ma’ biin a kiinseni’ tumen ma’ taan
a béeytal; tene’ ts’o’ok in ba’ate’el yéetel
ba’alche’ob maanja’an nuuktakilo’ob ti’
teech.

Le baalamo’ p’u’uje’ ka tu ya’alaj ti’:

—Ba’ax ba’alche’ilech, jach chéen in ts’aik

in mo’ol ta woéok’ole’ kin pech’ikech, jach
mixba’alech ti’ teen. ka nduka’ab ti tumen le
maaso’: -Ma’ taan a paajtal tin wéetel, wa a
k’aate’ ko’ox ba’ate’el:

—Ko’ox ba’ate’el tuun, chéen ba’ale’ bix ken k
@ beete|. -Tu ya’alaj le baalamo’:
|

—Teche’ ka taasik a weetailo’ob beyxan teen.

| 11 Coord. Tello Diaz Martha. Relatos Chontales. Lenguas de México, N°. 2, SEP-
¢y <3 DGCP, Mexico, 1994. Pag. 89.

—Saamal k much’ikba te’ k’aaxo’, k kaajsik le
ba’atelo’.

—Ma’alob tiun, sdamal k tsaik ti’, tia’al k ilik
maax kun béeytal.

Tu séeblakil jbin le baalam u ya’al ti’ tulaakal le
nukuch ba’alche’ob yano’ob te’ k’aaxo’.

Tu much’kiinsaj u baatsilo’ob. Ichil le
t’a’ano’obo’ yaan t’u’ulo’obi’, kitamo’ob, yéetel
kojo’obi’; bey tuldaakal le nukuch ba’alche’ob
yano’ob te’ k’aaxo’ paayt’anta’abo’ob ka

u much’ubao’ob kéen saaschajak ti’ ulaak’
K’iino’.

Ka’alikil xan le jmaaso’ bin u ya’al ti’ jejelaasil
xuuxo’ob yéetel ti’ tuldaakal le mejen ik’elo’ob
jach yaaj u chi’ibalo’obo’.

Ti” u saastal tu jeel k’iine’, te’ k’aaxo’ k’ucho’ob
le ba’alche’obo’; le maaso’ kaaj u yustik u jom
ba’ate’el, t’ jun mauts’ ichile’ kadaj u chilkkpajal
ya’abkach ba’alche’ob, u laak’tsilo’ob le
baalamo’.

Ba’ale’ u muauch’ k’atunil le jmaaso’

ma’ chiika’an t0’ux yano’obi’. Laaj ti’ u
ta’akmajuba’ob tu k’ab le che’obo’, ka jbaan
ya’abkach xuuxo’obe’ waak’ le ba’ate’elo’.

.

Chéen ti’ jun stutuke’ baak’pachta’abo’ob
tumen le xtuxo’obo’. Yaan ook ichil u xikino’ob
yéetel u chi’obi’, buukpaj u paacho’ob yéetel
u nejo’ob, bey xan tulaakal u wiinkilalo’ob.

Le baalamo’ ikil u kukulchi’ita’ale’ tu ch’enaj u
ba’ate’el yo’olal u la’achtikuba.

Beyxan le kojo’ ma’ tdan u kaxantik bix u
ba’ate’el.

Chéen tumen naats’ yaan jump’éel wool ja’e’
|ldaaj ooko’ob ichil, yo’olal u tokikuba’ob ti’ le
toopo’.

Ka ts’o’ok le ba’ate’elo’ tulaakal le
ba’alche’obo’ tu ya’alajo’obe’ le jmaaso’ leti’
u jnakomil ba’ate’el, tumen tu ts’aancha’ataj u
pool le baalamo’.

Bey tiuno’ tak bejla’e’ le baalamo’, ku
chiimpoltik tulaakal le mejen ik’elo’ob ku yaj
chi’ibalo’obo’.

Gobierno del Estado de Tabasco
Sut tanta’'ab tumen:
Maria Floridelma Chi Poot yéetel Gonzalo Pech Chuc

Anécdota maya

U jelpajal u kuxtal wiinik

Ka’ach uuche’ ku ya’alik to’on k chiiche’:
“paalale’ex ts’ae’ex ten u naajche’il le
k’aak’o’ yo’olal ma’ u tu’upul”.

To’one’ k téetik u jach polokil le si’0’ k ts’aik
k’aak’, kéen t’a’abak tu beele’ yéetel u chéen
jook’ol u chuukile’ k mukik yéetel u ta’anil,
beyo’ kéen saasak ti’ ulaak’ k’iine’ [aayl’
t’aba’ane’.

Bejla’e’ in chiiche’ u mechail u estufa ku t’abik.

Ku ya’alik xan to’on ka’ach in chiiche’: “ts’o’ok
u yaak’abtal paalale’ex t’abe’ex le chan
tsuubo’, wa ma’e’ yaan xan kib, t’abe’ex...
je’el maakalmaake’.

To’one’ k u’uyik beyo’ k t’abik le chan
tsuubo’, tumen lelo’ ku maan aak’ab t’aba’an.

Bejla’e’ kéen aak’abchajake’, to’one’ k jaan
t’abik le leelem saasilo’ob yaan t najilo’.

Oknaj k’iine’ ku ya’alik xan to’on in chiiche’:

“tdan u yaak’abtal paalale’ex, ts’o’ok waaj

a ts’aike’ex a k’u’'ume’ex k’aak’, wa ma’e’ %
ts’ae’ex tumen sdamale’ yaan u k’a’abéettal '
juuch’ utia’al u pak’achta’al u waaijil u yo’och %

le jmeyajo’obo’.

To’one’ k u’uyik beyo’ k ts’aik k k’u’um yéetel
ma’ k cha’ik u jaabal le k’aak’ chéen beyo’,
yéetel le jmeyajo’obo’ kan suutnako’ob ich
koole’ k’iinaj waaj ken u jaanto’ob.

Bejla’e’ kéen saasake’ to’one’ k jaan tojtaantik
tu beel u najil tu’ux ku beeta’al le u waaijil ixi’im
utia’al kombilo’, tumen bin u ka’aj duchul uk’ul
wa janal.

Ku ya’alik to’on xan ka’ach in chiiche’: “paalale’ex
ts’0’ok u xu’upul to’on nal, shamale’ mina’an
utia’al k’u’umtbili’, mix utia’al le aalak’o’obo’.

To’one’ kéen k u’uy beyo’, ma’ piik’ik ts’o’ok k
k’uchul ich kooli’, utia’al k jochik u k’u’um k chiich.

Bejla’e’ kéen éek’same’enchajake’ taan k
kaxantik u beel tienda, utia’al k manik ixi’im u
k’u’umt k chiich, kex laab...

Ts'iibta’an tumen: Valerio
Utskiinsa'ab u ts'iibil tumen maaxo’ob jbeet le aanalte’a’

Ts’a jump’éel t’o’ol tu yaanal le t’aano’ob ku ya’alik
maax tia’alintik waba’axo’, ku ts’o’okole’ ka ts’iibtik ti
a cuaderno, much’kiinso’ob ti’ jump’éelili’ tu’ux le ku
ya’alik chéen jump’éel ba’al wa junttul maako’, ku |
ts’o’okole’ ka much’kiinsik le ku ya’alik ya’abo’.

Suutnen ti’ U danalte’ nukuch maak ka a beet ulaak’
meyajo’ob. :

Tomado del libro: Maaya T’aan.. Lengua maya. Campeche, Quintana Roo y
Yucatan. Tercer grado. Direccidon General de Educacion Indigena de la Subsec-
retarfa de Educacion Basica y Normal de la Secretaria de la Educacioén Publica.
Quinta reimpresiéon 2004. Mérida, Yucatan. Pag. 100.



Uuchben tsikbalil India
1 ) ! 17 112
Ch'o’ su'ut ch’aupalil
Juntéenajeake’ juntdul Brahman (jJK’iin) ku maan u
xiimbal tu baak’ paach jump’éel péetkatja’e’, ka

tu yilaj u lGubul juntaul ch’o’ tu yiknal u yooko’ob
poots’kojta’ab tumen juntdul box ch’iich’.

Tu ch’a’aje’, ka tu bisaj tu yotoch; ts’o’ok
thune’ tu k’aat ooltaj ti’ le k’ujo’obo’, ka su’utuk
ch’dupalil. Bey tuchiko’.

Maan jayp’éel ja’abo’obe’, le ka tu yilaj ts’o’ok
u K’uchul u K’iinil u yatanta’ale’, tu ya’alaj ti’:
Yéey ti’ tulaakal u sijnaalil yook’ol kaab, le
maax kun jach utstal ta wiche’, kin séebchr’itik
teche’ je’el in ts’o’okbesik a beel tu yéetele’.

Ka tu ndukaj le ch’dupalo’: in k’aat juntdul icham
jach mu’uk’a’an tu yo’olal ma’ u t’onkiinta’al.

—Leti’ tiun le K’iin a k’aato’. -Tu ya’alaj le Brahmano’.
Ti” uldak’ kK’iine’ tu ya’alaj ti’ le K’iino’: In ch’aupale’
u k’aat juntaul iicham mix bik’in béeyak u
t’onkiinta’al, a k’aat waaj ts’o’okol a beel tu yéetel.

—Le K’iin0’ tu ndukaj: -Le muuyalo’ ku xu’ulsik in
muuk’, xeen a wil leti’.

Le Brahmano’ bin xan u k’aatchi’it le mauyalo’.Le
muuyalo’ tu ndukaj: —le iik’0’ ku meentik in bin je’el
tu’uxak u k’aate’.

2 Anénimo. Coédigo de Manu, F.C.E, México, 2000, pag. 26.

U aanalte'il xook

Le ch’ija’an maako’ ma’ xu’ul u yoéol’, tu k’aat
Ooltaj ti’ le iik’0’ ka ts’o’okok u beel yéetel u
ch’dupal, ba’ale’, le iik’0’ tu ya’alaj ti’e’ ku
tse’elel u muuk’ tumen le witso’, ka jbin taun u
yil le witso’.

Le witso’ tu ya’alaj: -Ch’o’e’ jach asab
mu’uk’a’an ti’ teen, ma’ taan a wilik ku
jo’ojo’oliken tuldaakal tu’ux, beyxan ku yokol tin
wiinkilal.

Le ch’ija’an maako’ bin tiun u kaxant le
ch’o’o’, ka tu ya’alajje’el u ts’o’okol u beel
yéetel le ch’Gupalo’, tumen Guch bin jo’op’ok
u kaxantik u naup.

Le Brahman ka ook tu yotocho’ tu k’aataj ti’

u ch’dupal wa je’el u ts’o’okol u beel yéetel

le ch’o’0’, leti’e tu éejemtaj tumen le ch’o’0’
asab mu’uk’a’an ti’ le maulo’, le je’ela’ ku tselik
u muuk’ le iik’0” tumen le iik’0’ u yuumil le
muuyal balik le k’iino’.

Ka taun tu tukultaj le utsil maaka’: Tu’ux yaan
in pool ka tin k’aataj ka su’utuk ch’aupalil le
ch’o’a, ka tu k’aat ooltaj ti’ k’uj ka su’utuk
ka’atéen ch’o’il je’elbix ka’ache’, Bey taun
uuchiko’.
Sut tanta'ab tumen:
Maria Floridelma Chi Poot
yeéetel Gonzalo Pech Chuc.

Lik't'aanil Mazahua

K'aay ti' in kaajal >
Bejla’e’ kin k’aay ti’ in kaajal
Tumen ti’ siijo’ob
In yaax naayo’obi’

U K’iinil a witso’obe’

Tu yilajo’ob in nojochtal.
Kili’ich [u’um, tu’ux ch’iij
In yuumo’ob tia’al
u saastabal
tu yilo’ob xan
in waalkabil.

In kaajal le kéen maanaken
Ta ka’ano’ u ch’oj boonil
Ku ya’abtal ti’ in wicho’ob,
a muuyalo’obe’ tu ka’ansajeno’ob xan
boon.
Bejla’e’ je’el bix xan in na’e’,
xchuuyen, ti’ tech in yaakunaj
kaaj siijo’ob in yaax eek’bejo’ob.
Bejla’e’ ka’anal in wich
in bisik ti” in nGoko’ob le dak’abo’ yéetel le kiino’
u nikte’ilo’ob le k’aax tin jéech’ebo’
je’el bixin na’e’.
Agustina Mondragon Paulino.
Mazahua, lik' taan yéetel maak'a'ant utsil ba'alo’ob
Sut tanta'ab tumen: @
Gaspar Maglah Canul. 4 ]

13 Revista México Indigena, Nueva Epoca, Vol. 2 N° 5, Septiembre, CDI, México, ! i
2003, pag. 55.

Anécdota maya

"ok K'auts kin
beetik ka'achij

Tene’ le ka tin wu’uyaj ts’o’ok in chan
nojochtale’, ka jbinen Catmis, kin k’uchule’ ka
jo’op’ in maan meya,.

Saansamal samat pik’saasil kin bin tumen
chéen t’ok k’auts kin beetik.

Chéen juntéenake’ ku ya’alik ten juntaul
nojoch maake’:

—Xi’ipal, teche’ sdansamal taan u piik’il taan a
bin, mix waaj tuun ba’al ka wilik te’ bejo’.

Tene’ ma’ in wojel wa yaan ba’al te’ bejo’, mix
juntéen xan in wu’uyej. SG@ansamale’ in
jéentantmaj in ts’oon taan in bin, beyo’ ma’
sajakeni’. Ooxlajun ja’abo’ob yaan ten le
k’iino’ob je’elo’.

Chéen juntéen taune’ ka tin wu’uyaj bix u juum
u taal u yawatta’al tsimino’ob, yéetel wakax,
taan u juum u taal u yéemelo’ob te’ pu’uko’.

Kin wa’alike’: tu’ux tiun ken in ta’akimba ti’ le
ba’al ku taala’, tumen aak’ab, kin wa’alike’



U aanalte'il xook

yaan tu’ux in wokol, tumen yaan u miumuch’al
xya’ax jalal che’, te’ tu’ux kin maano’. Taan u
kilim le ik’ tdan u taalo’, taan u juum le maak
xan tdan u taal yéetel u tsimino’, taan u wak’ik
u chicote taan u taalo’ob.

iAy xiib! U’uy wa bix u juum u taal u yawat,
chéen ja’alil wakax yéetel tsimine’. Je’elo’ le ka
jk’uchen taun te’elo’, ka j-ooken ichil le xya’ax
jalal che’ in ta’akimba beyo’, tumen tin wu’uyik
u taal le ba’alo’obo’, wa tumen aalkabil kan
maanako’obe’, ku jéentantikeno’ob wale’...
ba’ax, ma’ tin wilaj jumpuli’i’.

Ka tin wu’uyaje’ ts’o’ok u manchajal u bino’ob,
xaman. Kin wa’alike’: -Ja’alibe’, ts’o’ok u laaj
maan le ba’alo’ob wala’-. Ka j6ok’ene’ ka
jo’op’ in bin.

Ku saastal tuun ka suutnajene’, kin paktik le
tu’ux tin wu’uyaj ku xanabcha’atiko’ob le
k’aaxo’, mixba’al maanja’ani’.

Je’elo’ ka tuun a’ala’ab tene’ u waya’asil
bin le jléej wakaxo’ob ku méano’obo’, leti’ le
jmaano’ob te’elo’, bin tu beetajo’ob.

Tsikbalta'ab tumen: Pedro Ucan Puc @
Tu kaajil: San Diego, Akil, Yucatan. :
Ts'iibta’ab tumen: Felipe de Jesis Dzul Can 43
Utskiinsa'ab u ts'iibil tumen maaxo'ob ku meyaj [EAEY. @

Ts’a jump’éel t’o’ol tu yaanal le
t'aano’ob ku ya’alik maax beetik
waba’ax chéen tu juuno’ yéetel le
maax beetik waba’ax ku bino’ob tu
ts’ooko’, ku ts’o’okole’ ka ts’iibtik ti” a

cuaderno, tu ts’ooke’ ka ts’iibtik maax
beetik waba’ax.

Suutnen ti’ U danalte’ nukuch maak ka a beet
ulaak’ meyajo’ob.

Tomado del libro: Del sabucan del abuelo. Narrativa Maya, Feliciano Sanchez
Chan, Instituto de Cultura de Yucatan del Gobierno del Estado de Yucatan, 2001,
Mérida, Yucatan, México, pag. 55.

Suukbe'en tsikbalil ich maaya
Bix auchik u kaajal
u chi'ibal u yik'el kaab'

Ku tsikbalta’ale’ jach Guch ka’ache’, tulaakal
le ba’alche’obo’, ch’iich’o’ob, péepeno’ob
yéetel kaabo’ob ku kuxtalo’ob ichil le noj
k’aaxo’, jach uts u bisikubao’ob, ichil ki’imak
oolajil ku kuxtalo’ob.

Chéen ba’ale’ jump’éel k’iine’, le nukuch
che’obo’ loolnajo’ob; le xuuxo’ob yéetel
péepeno’obo’ ti’ ku maan u xik’nalo’ob

ichile’; le mejen ch’iich’o’obo’ jach taak u
meentik u k’u’ob; uldak’o’obe’ tAan u maan

u kaxantiko’ob mejen jool tu’ux kun je’ob;
uldak’o’ob xane’ kex istikyaje’ taan u joliko’ob u
chuun che’ob utia’al u meentik u yotocho’ob.

Chéen ba’ale’ yaan u téenelo’obe’ ichil u
meentik u joolo’obe’ ku k’askdunsiko’ob u

najil uldak’ ba’alche’ob, je’el bix Guchik ti’ le
kolonte’o’, tumen ka tu meentaj u joole’, tu jolaj
u chan pak’il tu’ux yaan u kaabil juntaul chan
k’aaxil kaab, ka choojnaj tak lu’um ka tu bula,.

2

14 Sanchez Chan, Feliciano. Del sabucan de mi abuelo, narrativa maya, Proyecto: @

Recopilaciéon de la tradicién oral maya de Yucatan, Miatsil Maayaa AC. México
2001. pag.88.



Kin xokik yéetel kin ts'iibtik in taan. Maaya

Le ka jmaan le sa’am jo’olo’ tu k’6obcha’ataj,
ka tu yu’ubaj tatak’kil u yook, ku taak’al tikin
le’obi’ le ka tu yootaj u luk’esik yéetel u ni’e’
tu yu’ubaj maan ki’ibok yéetel ch’ujuk, ka tu
ya’alaj beya’:

Mmm. le ba’ala’ jach kin wu’uyik u book, ki’
bakaan, tu jeel k’iin ken in wu’uy u booke’
yaan in kaxtik in jaantej.

Bey tu meentilo’, wa yaanal lu’um ku yu’ubik u
jook’ol u booke’ ku paanik, wa ti’ u paak’ xuux
yane’ ku jatik utia’al u jaante,;.

Bey tuuno’ tak ka suukchaj ti’ u jaantik kaab,
ba’ale’ jump’éel kK’iine’ le jejelaasil xuux
yéetel kaabo’obo’ naak yoolo’obe’ ka kaaj u
ts’iikilo’ob ka jbino’ob u tako’ob u pool ti’ u
yuumil le k’aaxo’. Ka jk’ucho’obe’ tu
ya’alajo’ob ba’ax bin u beeto’ob. Ka
jnbuka’ab ti’ob beya’:

—Ba’ax tuun a k’aate’ex.

-To’one’ ba’ax k k’aate’ ka ts’a to’on waba’ax
tia’al k tokikba ti’ le meentik to’on loobo’.

—Mejen ik’ele’ex wa ka wojéelte’exe’ tene’
jach maan in p’ekmaj le ba’ate’elo’obo’. -tu
ya’alaj u yuumil le k’aaxo’.

Nojoch yuum ba’ax tiun je’el u paajtal k
meentike’, leti’obe’ maan nuuktako’ob to’one’

jach mejentako’on, ts’a to’on le ba’ax k k’aatik
techo’.

Ma’alob -ki bin u yuumil le k’aaxo’- chéen
ba’ale’ bik a wa’ale’ex wa ma’ tin wa’ala;
te’ex, ba’ate’ele’ yéetel ba’ate’el ku

bo’ota’al, le beetike’ mina’an ts’o’okol ti’.

Ka tu yu’ubajo’ob le nuuk t’aana’ tu paaklan
yilajubao’ob.

—Ba’ax ka wa’alike’ex.

—Tene’ ts’a ten jump’éel ma’alob naj -ki bin le
k’aaxil kaab ti’o’. Ka jts’a’ab ti’ jump’éel jobon
che’ utia’al u kuxtal.

—Tene’ in k’aat in meent in najil jach taamil —ki
bin ulaak’ yik’el kaab.

—Teche’ bejla’e’ yaanal tuunich ka bin kajtal.
—tu ya’alaj u yuumil le’ k’aaxo’.

Ti” ulaak’ kaabo’obo’ ts’a’ab yaacho’ob,
chéen ba’ale’ ma’ a’ala’ab ti’obe’ wa kéen
chi’ibalnako’obe’ tak u choochelo’ob kun
jook’ol pak’te’ yéetel u yaacho’ob.

Le beetike’ jach ya’abkach le xuuxo’ob yéetel
kaabo’obo’ tak u choochelo’ob ku j6ok’ol kéen
chi’ibalnako’ob, ku beetik u seéeb kiimilo’ob.

Sut tanta'ab tumen: 4 7

Amedeée Colli Colli %

Kastelan lik't'aanil balkaab
Aak yéetel siinik’>

Ichil jump’éel ch’e’ene’ juntuul aake’
ti” juntaul siinik ku ya’alik:
—Te’ tu K’iinilo’ob ke’ela’
a’alten ba’ax ka jaantik in weetchr’i
—Kin jaantik trigo, tu ndukaj,
ixi’im yéetel ulaak’ neek’o’ob,
tumen tu K’iinil siis 6olile’
in kunche’ob kin chupik.
waay, ki’ 6ol ti’ techi’
Le dako’ k’as p’uja’an tu ya’alaj
ma’alob kuxtalil tGun yaan tech
Jach a yaabiltmajaba
Ka’alikil tene’ jach 6otsilen
Ichil le ch’e’en je’ela’
Tulaakal le ja’obo’
chéen waba’ax kin jaantiki’.
—Ti” tiun le buka’aj k’iino’
@ ba’ax ka beetik, tu k’aatchri’itaj le siiniko’.

@ 15 Comp. Hiriart Berta. Fabulas clasicas. Antologia, Editorial Lectorum, SEP 2002,
pag 55.



Le aako’ ku nuukik:
-U jaajile’ tene’, sdansamal

taan in wenel ichil le chak luuk’a’,
ma’ jach suuk in wila’al

in maan in jiiltikinbar’

-Je’elo’ ma’ chéen yaj ooltik
Tu ndukaj le chan siiniko’

Ti” le wi’ij ka wu’uyiko’,

mix xan le k’aasil ku bin techo’;
tumen, bey ts’a’abanilo’,
ojéela’an xan tumen wiinik,

le maax ma’atech u meyajo’,
yaj ootsilil ch’a’apachtik.

José Joaquin Fernandez de Lizardi.
Sut tanta'ab tumen:
Gaspar Maglah Canul.

ooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooo

Ts’a jump’éel t’o’ol tu yaanal le
t’aano’ob ku ya’alik maax beetik
ba’ax ku yauchulo’, le je’elo’oba’ ku
yaanta’alo’ob xan, ku ts’o’okole’ ka
ts’iibtik ti’ a cuaderno, tu ts’ooke’ ka
ts’iibtik maax beetik le ba’ax ku
yuuchulo’.

ulaak’ meyajo’ob.

oooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooooo

Suutnen ti’ U Aanalte’ nukuch maak ka a beet |

U aanalte'il xook

Maaya k'aay

Chan Alux’®

Kananta’an in kool
kananta’an jats’uts
kananta’an tumen
juntaul chan alux.

Ti” ka’anche’ kin j6ok’sik
saka’ ti’ u yuk’ej
kin wa’alik ti’: “le in koola”
kanant taun ti’ ten”.

U tsikbalil u noj kaajil Morelos México

Tequesquitengo’”

Ku tsikbalta’ale’ jump’éel k’iine’ juntaul u
kajnaalil Tequesquitengoe’, jump’éel chan kaaj
yaan tu lu’umil Morelose’, béeychaj u k’ajooltik
le k’aa’nabo’, jp’aat jach jak’a’an u yool tu
yo’olal u nojochil yéetel u jats’utsil le ba’ax tu

@ yilajo’.

50 16 Ac Chi, Sandra Guadalupe. K’aay yéetel tsikbalo’ob. Cantos y cuentos en
_ @ maya, SEP, México, 2002, pag. 22.

" Herrera Mario. Lecturas de Morelos, INEA-SEP, 1988, p. 20.

—Ay, wa ka yanak teen u paajtalil utia’al

in taasik in watan yéetel in mejen paalal u
k’ajoolto’ob le k’aa’naba’; chéen ba’ale’ bey
jach jump’iit kin naajaltiko’ ma’ taan u
chukpajal teen u tojol —tu yaaj 6oltaj le xiibo’
—Jach chéen ba’ax je’el u paajtal in meentike’
in bisik ti’ob jump’iit u ja’ilich jump’éel saas
chduj tu yo’olal u k’ajooltiko’ob. Ku ya’ala’ale’
wa ka mu’ukuk taankabe’ je’el u paajtal u

siijil jump’éel chan k’aa’nab te’elo’. Kexi’ wa
jaaj le je’elo’. Buka’aj tuun utsil ka yanak ti’ in
paalalo’ob, jump’éel k’aa’nab tu yaanal le
guamuuchilo’.

Taan u tukultik le je’ela’ ka tu chupaj jump’éel
saas chuuj yéetel u ja’il le k’aa’nabo’ ka
suutnaj tu kajtalil, tu’ux jk’uch yéetel ki'imak
Oolal u tsikbalt ti’ u bailo’ob le u jach jats’utsil le
k’aa’nabo’. U tsikbalo’ tu meentaj u jak’ 6ol u
mejen paalal. Ka ts’o’ok u ki’imak oolil u
tsikbale’ bin u muk le saas chuuj yaan u ja’il
k’aa’nab ichilo’; ka tu tu’ubsajo’ob.

Ba’ale’ ti’ jump’éel ja’atskab k’iine’, jump’éel
jela’an juum ajso’ob. J6ok’o’ob te’ taankabilo’
yéetel jak’dolile’ tu yilajo’ob te’ tu chuumuko’
taan u tuul jump’éel sayab ja’, ku juum je’el

bix u kuklil le k’aa’nabo’. Je’el u ya’ala’ale’ %
jump’éel k’aa’nab ku k’aaye’. :
4

Beetchajjump’éel nojoch ets’ekbal ja’ tu

bulaj u taankabil le najo’, kaaj xan u bulik jeem
bejo’ob tak ka jk’uch tu k’iiwikil le kaajo’. Mix
maak na’atik le jela’an ba’al ku yauchulo’,
chéen ba’ale’ le buululilo’ tAan u bin u
nojochtal, tak u bulik tulaakal le najo’obo’. Le
wiiniko’obo’ yanchaj u kaxantiko’ob tu’ux u
ta’akikubao’ob tu ka’analil le witso’obo’, tu’ux
tu yilajo’ob u bin u baulul u p’iich le k’ujil najo’,
ka’alikil u kuklil le ja’o’ ku beetik u tsatsak’ankil
le joomk’olom ku ye’esik u xu’ulul le kaajo’,
yéetel u siijil jump’éel k’aa’nab. U k’aa’nabill
Morelos.

Ku ya’alik le u tsikbalilo’ bey tuchik u siijil u
chichan k’aa’nabil Tequesquitengo. Yaan
maax a’alike’ tu k’iinalil u chiinil k’iin ka’alikil

u t’aubulo’ yéetel le samal iik’ ku meentik u
peek le ja’o’, ku yu’uba’al u tsatsak’aankil u
jomk’olomil le k’ujil najo’ bey taan u payalchr’
tu taamil le chichan k’aa’nabo’.

Mario Herrera
Sut tanta'ab tumen:
Amedée Colli Colli



Kastelan iik t'aanil balkaab

Jkanan taman jach yojel
baaxal tuus’®

Juntdul jkanan taman ku tséentik u yaalak’o’ob
naach te’ kajtalilo’ jach suuk u meentik le
baaxal t'aana’; ku yawattik taan ujaanta’al u
yaalak’ tamano’ob tumen le loboo’ ku yawat
k’aatik ti’ u yéet kajnaalilo’obo’ ka aanta’ak.

Ka’atéen wa Ooxtéen, le u yéet kajnaalilo’ob,
jak’a’an u yoolo’obo’ ku bin u yaalkabo’ob

u yaanto’ob, kéen k’uchuko’obe’ ma’ jaaji’.
Chéen ba’ale’, jump’éel k’iine’ le lobo’obo’
k’ucho’ob jach tu jaajil, ka’alikil tAaan u jaanta’al
u yaalak’o’obo’ taan u jatik u kaal yaawat ka
xi’ik aantbil, chéen ka’an aawat, tumen le u
yéet kajnaalilo’obo’ tu tukultajo’obe’ chéen
taan u baaxal tuus, le meentike’ ma’ jbino’ob u
yaanto’obi’. Bey uuchik u ts’o’oksa’al tulaakal u
yaalak’ le éotsil kanan tamano’.

Le iik’t’ill taana’ u k’aat ya’ale’ le jach u
yojelo’ob tuuso’ chéen jump’éel ba’al ku
yuuchul ti’ob, mix maak oksaj 6oltik ba’ax ku
ya’aliko’ob kex taun wa jaa,.

Esopo
Sut tanta’'ab tumen:
Amedée Colli Colli

18 Seleccidn Hiriart, Berta. Fabulas clasicas. Antologia, SEP-Editorial Lectorum,
México, 2002, pag

Tsikbalil Africa

Bix auchik u p'ektikubao’ob
miis yéetel ch’'o’’?

Tu K’iinilo’ob uts ka’ach u bisikubao’ob miiso’ob
yéetel ch’o’e’, yanchaj jump’éel buulkabal, le
aalkab ja’obo’ tuulnajo’ob ka tu bulaj tulaakal
le lu'um yéetel le k’aaxo’ ka jk’aax le chaako’.
Le miis yéetel le ch’o’e’ taan u paaniko’ob u
yo’och ts’iino’obe’ ka buulo’ob. Ti’ jp’aato’ob
tu juunalo’ob tu ka’analil le pu’uko’, ma’ u
yojelo’ob bix kun suuto’ob ti’ u kajtalilo’obi’.

Le miiso’ tu k’aatchi’itaj tdun beya’ -Ba’ax ken
k beete,.

—Yaan ten jump’éel tuukul, -tu ndukaj le ch’o’o’-
Kux tiun wa k beetik jump’éel tsaajche’ yéetel
u che’il le ts’iino’.

Le miiso’ tu éejemtaj ba’ax tu ya’alaj ulaak’o’
ka tu kaajsajo’ob u meyajtiko’ob le tsaajche’
yéetel u che’il le ts’iin tu molo’ob bul k’iino’.

Ka tu ts’o’oksajo’ob le tsaajche’o’, tu pulajo’ob
ichil le ja’o’, ka jbino’ob tu tojil u najilo’ob.
Tumen ka’analchaja’an le ja’o’ chaambéelil
tuchik u bin u baabche’ob.

Andrade Barbosa Rogelio, Bichos de Africa 3y 4, Fabula africana, Recopilacion
Rogelio Andrade Barbosa, Fittipaldi Cica, traduccion al espafiol de Tatiana Bis-
train Reis.- SEP, Libros del Rincén, México 1992. Pag.29 y 30.



U aanalte'il xook

Baabche’enajo’ob, tak ka jach wi’ijichaj le
ch’o’0’ ka tuun k&aaj u jaanwwtik jun chan xéet’
le tsaajche’o’.

-Ba’ax ka meentik —k’atchi’inaj le miiso’.

-Wri’ijen le beetike’ bin ka’ajen in k’ux jun chan
xéet’ le tsaajche’a’ —tu nuukaj le ch’o’o’.

—Le je’elo’ ma’ tuun -tu yawattaj le miiso’ -ma’
p’atik a baabche’.

Ka aak’abchaje’, le miiso’, ka’ana’an le ku
baabche’e’, tu jupaj u yaawatile’ ka jweeni.

Le ch’0’0’ ka tu yilaj ts’o’ok u wenel u yéetailo’
ka jo’op’ u k’uuxil.

Jach maan u k’abil u néet’ike’ ka tu potaj
jump’éel jool tu chuumukil le tsaajche’o’,
ts’uuuuum, ka tiun buaulo’ob. U yutsile’ naats’
yano’ob tu jaal le ja’o’. Yéetel muk’yajile’
jk’'ucho’ob yéok’ol lu’um, je’el tiuno’ le miiso’
p’uja’an yéetel le ch’o’o’; ka tu ya’alaj ti’e’:
Bejla’e’ teen kin jaantikech.

—Laaj luuk’chaja’anen. Paak’ten junsuutuk
waye’ bin in ka’aj in p’o’inba —ku t’aan le
ch’o’o’, ka samk’aj tu yaaktun.

.

Ka tu tukultaj u sutik loob yéetel loob ka baaj u
paak’t u jook’ol tu yaaktuno’, tak ka tu yilaje’
chéen tu’usij. Yo’olal le ba’ate’ela’ le miis
yéetel le ch’o’ u p’ekmajubao’ob tak bejla’e’.

Sut tanta'ab tumen:
Maria Floridelma Chi Poot
yéetel Gonzalo Pech Chuc.

Suukbe'enil tsikbal maaya

U tsikbalil juntaul
ki'ichpam ch’aupal

Juntéen bine’ u yuum juntaul ki’ichpam
ch’bupale’ u k’aat u ts’o’okbes u beel yéetel
juntaul xi’ipal, tumen let’e’ ma’ u yaakuntmaj
le chuupalo’, le ch’dupal xana’ ma’ u k’aat
ts’o’okol u beel yéetel le x’ipalo’, le beetike’ tu
tukultaj u pauts’ul ti’ u yuum yo’olal u naachtal
xan ti’ le xi’ipal ken u yiichant ka’acho’.

Jumpeéel k’iine’ j6ok’ tu yotoch, ka jbin k’aax
yéetel u yalak’ peek’, ku bin u na’akal yéetel u
yéemel ti’ pu’uko’ob tak ka jk’uch ti’ jumpéel
kauchil tu’ux tu yilaj jump’éel nojoch jool, j-ook

te’elo’ tumen tu tukultaje’ ma’ taan u séeb
kaxta’ali’. Ka j-ooke’ ka tu yilaj jump’éel nojoch
kaaj tu’ux yaan ki’ichkelem ba’alo’ob.

U yuume’ tu yilaj ma’ taan u kaxantike’, ka tu
muul tukultajo’ob yéetel le xi’ipal kun ts’o’okol u
beel yéetel ka’acho’ ka xi’ik u kaxanto’ob. Le
ka jbino’ob u kaxanto’ob tu’ux ku tukultiko’ob
yano’, t’6ochpaj u yook le xi’ipalo’, le ka tu
sutajuba u yil ba’ax meent loob ti’0’ tu yilaj
tu’ux u pe’epe’cha’tmajle ch’aupalo’, leti’
thun ka jo’op’ u t’u’ultiko’ob tak ka k’ucho’ob
tu chuun le pu’uko’ tu’ux tu yilajo’ob jump’éel
nojoch jool. J-ooko’ob tauni’, mix maak tu
yilajo’obi’ ka j6ok’ob tu ka’atéen.

U taataa le ch’dupalo’ tu sutaj u paache’ ka
suutnaj te kaajo’. Le xi’ipal ich u yaayamilo’ ka
ka’a j-ook u kaxantej.

Le ch’dupal u ta’akmajuba ichil le joolo’ tu
yilaj jump’éel jats’uts kaaj, ja’ak’ u yool yo’olal
le ba’alo’ob tGumbentak ku yiliko’, tumen mix
juntéen maanak tu pool wa yaan. Ti’ le
suutuko’ chiikpaj juntdul u jkananil le kaajo’ ka
a’ala’ab ti’e’ k’a’abéet u jook’ol ichil le kaajo’,
ma’ k’aaynak doxtéen le t’eelo’.

Le ka jo’op’ u piik’ile’, le ki'ichpam ch’aupal @
ma’ tu beetaj ba’ax a’ala’ab ti’o’, ka tu .
yu’ubaj u yéoxtéen u k’aay le t’eelo’, tu yoota; 57

jook’ol dalkabil, ba’ale’ ma’ béeychaji’ tumeen |
suutnaj tuunichil, le kaaj xano’ suut nuxi’ aaktunij. g ;

Ka tu yootaj okol le xi’ipal ichil le aaktuno’ tu
yilaj bix u bin u sautul tuunichil le ki’ichpam
ch’dupalo’. Taakchaj u yaantik, chéen

ba’ale’ ma’ béeychaji’, ka jk’uch yiknale’
tuunichchaja’an. Suutnaj taun tu kaajale’ ka tu
tsikbaltaj ti’ u yuum le ch’dupalo’, jach ma’
uuchchaje’ ka jkiim le xi’ipalo’.

Yaan maaxo’ob tsikbaltike’ ti” u k’uchul u
k’iinilo’ob le kili’ich vierneso’ ku yu’ubal u

toojol peek’ ichil le aaktuno’. Ulaak’
maaxo’obe’ ts’0’ok u yiliko’ob juntaul ki’ichpam
ch’dupal ku xache’tikuba tu chi’ le aaktuno’.

Kéen xi’ikech Bulukch’e’ene’, ximbalt jump’éel
aaktun ts’aka’an te’elo’, yaan a wilik u
pe’echak’ u yook ko’olel yéetel u yook peek’
tu nak’ le daktuno’. Ku ya’alale’ ti’ bin siij le
tsikbala’.

Beta'ab tumen :Gonzalo Pech Chuc.
u mauch’ meyajilo’'ob IEEA Q. Roo

Ts’a jump’éel t’o’ol tu yaanal le t’aano’ob ku
ya’alik ba’ax k’iin wa tu’ux ku yauchul jump’éel
ba’alo’, ku ts’o’okole’ ka ts’iibtik ti” a cuaderno
ka’ap’éel t’o’al, ti’ yaax jump’éele’ ka ts’iibtik le

gﬁ]\ t’aano’ob ku ya’alik ba’ax k’iin ku beeta’al, ti’
*.sg;:f uldak’ t'o’olo’ ka ts’fibtik tu’ux ku beeta’al.
58 Suutnen ti’ U daanalte’ nukuch maak ka a beet

ulaak’ meyajo’ob.

Anécdota maya
Lela’ bey Guchika’

Lela’ duch taan k luk’ul tu noj kaajil Mexico,
ba’ale’ utia’al u yokol maak te’ kauchil tu’ux
ku liik’il le péepen k’aak’o’obo’ yaan u xiixta’al
tuldakal le ba’ax ku bisik maako’. Lela’ uch tv’
juntaul k ldak’ Yucatanil maak. Ku ya’ala’al ti’
ma’ili’ maanak te’ joolo’.

—Yaan a laaj j6ok’esik tulaakal le ba’ax yaan
ichil a nook’o’.
—Ma’alob -tu ndukaj.

Ka tiun tu j6ok’esaj u taak’in, u ch’ilib ts’iib
beyxan u k’ax nak’ ka ts’a’ab jump’éel nu’ukul
ti’ utia’al u ts’aik le ba’alo’obo’.

-Je’elo’ —a’ala’ab ti’ tumen le ko’olel ku kanan
joolo’.
—Maanen tuun —ku ya’ala’al ti’.

Taan u maan le maaka’ ka juumnaj le ba’al ku
kaxantik hierro te’ joolo’.

-Je’elen te’elo’ yaan ba’ax ka bisik. —ku
ya’ala’al ti’-

—Mix ba’al -ku naukik-

-Wa’alen te’ela’ yéetel liik’es a k’abo’ob
ka’anal.

Ka maansa’ab jump’éel ba’al tu wiinkilile’
utia’al u kaxanta’al tu’ux yaan le ba’ax beet u
juum ba’ax ku kaxantik hierro te’ joolo’.

RS RS

Maansa’ab tu paach yéetel tu tséelil u wiinkilil,
ba’ale tAan u maansa’al le ba’al ti’ u taanil u
wiinkililo’ ka ka’a juumnaj le ba’alo’:

—-Ba’ax lelo’ —ku tuch’ubtal tu chdumuk u wiinkilil
jach yaanal u tuuch.
—Lela’ —-ku machik te’ tu’ux tuch’ubta’abo’.

Ka k’as sublakchaj le ko’olelo’ ka tu jaan a’ala;
ti’ le maako’ u sutmaj u paakat tu jeel tu’ux.

—Ma’ we’esik ten in wojel ba’ax lelo’.
—Lela’ u ba’alil in k’alik in nook’a’ —tu ntukaj ti’
u machma,.

Ka tuun a’ala’ab u ch’aik tulaakal le ba’ax
tu j6ok’esaj tu nook’o’ ka a’ala’ab u maan le
maak te’elo’.

Tu beel u bin kutale’ tdan u ya’alik beya’:

—Le ko’olela’ taak u yilik ba’ax yaan ichil in
nook’a’, ba’ale’ je’el u sajaktal wa ka in we’es
ti'e’.

Bey tuun duchik ti’ le maaka’ te’ tu kduchil tu’ux
ku liik’il le péepen k’aak’o’obo’.

Fernando Amilcar ku Tuz

Ts’a jump’éel t’o’ol tu yaanal le t’aano’ob ku ya’alik

B

{2, maax o’olal ku yduchul le t’aano’, ku ts’o’okole’ ka |
&= ts’iibtik ti’ a cuaderno. :
60 Suutnen ti’ U &analte’ nukuch maak ka a beet

ulaak’ meyajo’ob.

Maaya tsikbal

Juntaul chi'ibal kaan
yeetel juntaul juuj

Tulaakal ba’alo’ob beyo’ob je’el bix u taan
Oolta’alo’obe’, tumen u paajtalil k tuukule’ ku
mixba’alkduntik le ba’axo’ob ku yduchul t
wiinkililo’. Lela’ jump’éel chan tsikbal ku
jaajkauntik le ba’ax ken in ch’a’chi’ita’.

Le tu’ux ku yduchul tulaakal le mejen tsikbalo’obo’,
juntéen bine’ tu nuptaantajubao’ob juntaul
chi’ibal kaan yéetel juntuaul juuj, ka jo’op’ u
tsikbaltiko’ob u ba’alubao’ob. Le kaan tiuno’ ku
nojba’alktuntikuba yo’olal u loobil u chi’ibal.

—Kéen maanak le kolnaalo’obo’, yaan K’iine’ ku
taaktal teen in chi’ik juntauli’, wa kin eetik beyo’,
u yek’el in chi’ibale’ ku beetik u lGubulo’ob ti’
jayp’éel xaak’abo’ob.

—Le je’elo’ yaan in wilik utia’al ka in woksaj oolte;.
—tu ndukaj le juujo’.

—Je’el ku taal juntaulo’ —tu ya’alaj le kaane’, —bin
in ka’aj in chi’e, chéen p’el in chi’ike’ ka tip’ik a

pool utia’al ka wil ba’ax kun yauchul t’. %
61

Ka jnaats’ le kolnaale’, tu chi’aj u kaal u yook ka
tu jaan ta’akbesajuba; le juuj tuno’ tu tip’aj u
pool ichil le xiiwo’obo’.

—Aa chan juuj, ts’o’ok a chr’iken, -tu ya’alaj, ka
tu lep’aj u yool u bin.

—Utia’al jump’éel tuuse’, uldaak’ nojoch tuus,
—tu ya’alaj le juuj ka tu yilaj mixba’al duch ti’ le
maake’; ku ts’o’okole’ ka naats’ tu yiknal le
kaano’ ka tu samal a’alaj ti’.

—Oksaj 6olt wa ma’, in chi’ibale’ asab loob ti’ a
chi’ibal.

—Le je’elo’ ma’ jaaj’, -tu ya’alaj le kaane’, e’es
teen.

Ma’ xaanchaj ka jtiip’ ulaak’ kolnaali’, tu
beeto’ob je’el bix u yaaxile’; le juuj tGuno’

tu chi’aj u kaal u yook le maake’, ka tu séeb
ta’akbesajuba, ikil u tip’ik u pool le kaane’
utia’al u yilik wa jaaj ba’ax tu ya’alaj le juuje’,
ka j-ila’ab tumen le maake’, tdaj u yawat:

—Ts’0’0ok u chr’iken juntdul kaan, ts’o’ok u
chi’iken juntuul kaan.

U jach sajakil u yéole’ tu beetaj u lGubul
jumpatak, yo’olal le ba’ax tu tukultaj Guch ti’o’.

—Kin woksaj 6oltik tumen ts’o’ok in wilik. —tu
samal a’alaj le kaane’.

—Ts’0’okole’ jujuntuulile’ jbino’ob tu’ux taalo’ob.

Maansa'ab ich mayaa tumen: Gaspar Maglah Canul.

Maaya tsikbal

Yuum chaak yeéetel
u sakabil koolo'ob

Ichil le Guchben tsikbalo’obo’, yaan jump’éel
bdobat t’aan ku ya’alik bine’ “Yaan u k’uchul

tu k’iin u k’aaxal ja’ chéen tu kool le maax biin

u k’a’ajesik in k’aaba’e’.” le beetik tiune’ le
jkolnadalo’obo’, ku k’a’ajsiko’ob Ki’ichkelem Yuum
yéetel u suukil u k’ubiko’ob u sakabil u koolo’ob,
tumen utia’al leti’obe’ jach paaybe’en. Ti’ tdun
ku taal le chan tsikbal ken in ch’a’achi’ite’exa’.

Yanchaj juntaul maake’, ichil u k’uuxil tumen
ma’ tu k’aaxal ja’ tu koole’, kaaj u babal t’antik
u k’aaba’ le yuum chaako’ yéetel k’aak’as
t’aano’ob.

Le yuum chaako’, utia’al wa u tauntik u yool le
wiinik loolob t’antiko’, chilkkpaj ti’e’, ka tu ya’alaj
beya’: Lu’'um kaab, ba’axten ka t’ant’antik in
k’aaba’, ba’ax a k’aat ti’ teen.

Leti’ tune’ tu ya’alaj ti’: Jach p’uja’anen ta
weetel, tumen tulaakal tu’ux ku k’aaxal ja’,
ba’ale’ tin koole’ jaal maan ka beetiki’, ba’ax
in p’axmaj teech. Teen ta wanile’, mix jump’éel
kool ken in p’at ma’ j6oyabil.

-

Le yuum chaako’ tu ntukaj ti’ -Wa jaaj a beetik
je’el bix ka wa’aliko’, nats’aba, je’el in tsimina’,
nat’ej, xeen a beet in meyaj. Je’el in chuuja’,
ch’uynak’tej; chéen ba’ale’ le kéen a kaajes a
jooyabe’ bik tAabak teech a jach chinkauntik
le chdujo’ tumen ma’ biin tsi’itsik le k’aaxal
ja’o’; le tsiimin xano” ma’ wa’atalil kun bin.

Le lu’'um kaab tauno’, tu nat’aj le tsimin ts’a’ab
ti’o’, ka jk’iityaalkab yook’ol le muuyalo’obo’
utia’al u kajik u jooyab. Le lu’um kaabo’ tats’
bin tu beetaj tu tojil tu’ux yaan u kool utia’al
bin u j6oyabtik. Le ka jk’uch tu tojile’ tu chinaj
le chuuj k’u’ub ti’e’; chéen ba’ale’ le tsimine’
jp’iit siit’naji, le ja’ tu laalaje’ yaanal tu’ux bin
k’aaxal. Tu ch’éetk’abtaj u suumil le tsiimin
utia’al ka suutnak tu ka’atéeno’; je’el buka’aj u
téenel tu yootaj u beete’, laayli’ ka’a siit’naje’.
Naak u yoole’ ka tu xump’attaj. Suutnaj tu’ux
jp’aat le yuum chaake’ ka tu k’aat chi’itaj t’
ba’axten ma’ paatchaj u jooyabtik u kooli’.

Le yuum chaako’ tu ya’alaj ti’: -Ma’ oksaj
Oolajechi’ lu’'um kaab, le beetik Guch tech

le ba’alo’oba’, tumen ichil a koole’ ya’ab
ooxol ku jéok’oli’; le tsiimin kéen u yu’ub u
chu’ujul u nak’ yéetel le ooxolo’, ku bajik le
siit’o’, le beetik ma’ tu k’aaxal ja’ ta kool, taanil
k’a’abéet a ti’ibil 6oltik kex ka’ajeets’ sakab ti’
yuumtsilo’ob, maaxo’ob siiskuntik le koolo’obo’.



Utia’al ka oksaj 6olt le ba’alo’oba’ tin tiuxtajech ka

wil ta wichil wa je’el u paajtal a j6oyabtik a koole’. Mix
ba’al kin beetik wa ma’ no’oja’an; mix xan k’a’abéet a
ch’inch’in antik ba’axo’ob kin beetiki’, tumen le ba’ax
ku yauchul techa’, teech 6otik. K’a’ajak teech, yaan
juntaul Junab K’uj ma’ unaj mix bik’in u tu’ubsa’ali’.

Utskinta’ab yéetel maansa’ab ich maaya tumen:
Gaspar Maglah Canul

Bienvenido a las pdginas de esta re-
vista. En su interior encontrards tex-
tos amenos que te llevardn hacia el
conocimiento de diversas formas de
culturas que hay en el mundo. Es im-
portante reconocer que al igual que
otros pueblos estudian en su lengua
la cultura universal, ahora tu también
lo puedes hacer pues se presenta en
lengua maya.

Ka k’a’amal yéetel uts ti’ u wdalal le
danalte’il xooka’. Ichile’ yaan a wilik
jats’uts ts’iibo’ob ku ts’aiko’ob a
wojéelt u jejeldas u kuxtal wiiniko’ob
kajakbalo’ob ti’ tuldakal yook’ol
kaab. K’a’abéet a wojéeltike’ tuldakal
kajndalo’obe’ ku xokiko’ob bix u
kuxtal tuldakal mdaak yéok’ol kaab,
bejla’e’ teche’ je’el xan u pdajtal a
xokike’ tumen ts’iibta’an ichil maaya.

